Referat 30.10.23
Sanitetshuset kl. 19.00
25 medlemmar

Møtet starta med eit 3-minutters av Roger Kvalsvik. Han snakka om sitt nye liv som pensjonist, om kor viktig det er å vere både psykisk og fysisk klar til overgangen, og passe på å gi den eit godt innhald.
Vi fekk eit foredrag av Ragnhild Holen Relling som er prosjektleiar for Kvalsund-brua. Ho presenterte seg og fortalte om utdanning og kvalifikasjonar. Så fortalte ho om si «tilhøyrigheit» til bruene våre. Ho fortalte vidare om historien til Kvalsund-brua, før ho gjekk raskt gjennom prosessane i forkant av godkjenning, frå arkeologi og grunneigarar, til høgd og forprosjekt. Det var viktig å få med lokale entrepenørar og å skjerme miljøet mest mogleg. Ho forklarte at ein skal nytte «fritt frambygg» på sjølve brua, der eit bygger 5 m kvar veg utifrå kvar sokkel, og deretter koplar til sidespenn.
Arbeidet er litt etter skjema på grunn av ein del utfordringar i forhold til eine aksen. Vi håper det let seg gjere å få til eit fysisk Rotary-besøk til våren. Relling fekk sjølvsagt kopp som takk for foredraget.

